
இருக்கும். ஆனால் சில சமயங்களில் மழைத்துளிகள் மேகத்திலிருந்து இறங்கி வரும்போது அதிக ஈரமான காற்றைச் சந்திக்க நேரலாம். அப்பொழுது மழைத் துளிகள் அந்த ஈரத்தோடு கலந்து பெரிய துளிகளாக ஆகிவிடும். 

53 அப்பா சில வேளைகளில் ஆலங்கட்டி மழை பெய்கிறதே, அதற்குக் காரணம் என்ன?

தம்பி! பூமியிலுள்ள ஜலம் நீராவியாக மாறி மேலே கிளம்புகிறது. அங்கே குளிர்ந்த காற்றுப் பட்டதும் நீர்த் துளிகளாக மாறி மேகம் உண்டாகிறது என்பது உனக்குத் தெரியும். காற்று ஒரு திசையிலிருந்து மற்ருெரு திசைக்கு வீசும். அதுபோலவே மேலேயிருந்து கீழும், கீழேயிருந்து மேலும் வீசும். சில சமயம் காற்று மேகங்களைக் கீழேயிருந்து மேலே அதிக விரைவாகத் தள்ளிக்கொண்டு போகும். அங்கே காற்று அதிகக் குளிராயிருக்கும். அதனுல் நீர்த்துளிகள் அங்கே சென்றதும் அதிகக் குளிரால் சிறு ஜலகட்டிகளாக உறைந்து போகும். அவ்விதம் பலமுறை மேலே கொண்டு போகப்படுவதால் அந்த ஜலக்கட்டிகள் பெரியவைகளாய் விடும். அவை விழுவதைத்தான் ஆலங்கட்டி மழை என்று கூறுகிறோம். இவ்விதமான மழை வேனிற் காலத்தில்தான் உண்டாகும். அப்போதுதான் ஆலங்கட்டிக்கு வேண்டிய அதிகமான நீராவி உண்டாகிறது.

54 அப்பா! மேகத்திலிருந்து மழை பெய்கிறதே, மேகம் மட்டும் விழாமல் இருக்கிறதே, அதற்குக் காரணம் என்ன?

தம்பி! பூமியிலிருந்து மேலேபோகும் நீராவி குளிாநது நீர்த்துளிகளாக மாறுகிறதே. அதுதான் மேகம் என்பது. அதனல் மேகம் அதிகக் 
கனமான வஸ்துதான்.

